
GOUVENE CUOMO ANONSE PWOJE PON NY WORKS AP FET NAN KONTE WESTCHESTER
Konstwiksyon An Afekte De (2) Pon Sprain Brook Parkway

Pwojé $21,3 Milyon Dola k ap Kreye Apepré 300 Djob

Jodi a, Gouvéné Andrew M. Cuomo te anonse konstwiksyon ap fét nan yon pwojé $21,3 milyon dola pou
ranplase pon no ak pon ki nan direksyon sid ki mennen Sprain Brook Parkway sou Wout 119 nan Vilaj
Elmsford, Konte Westchester. Yo estime pwoje a pral kreye apepre 300 djob, epi | ap fini nan
komansman sezon lete ane 2015.

Gouvene Cuomo di konsa, “Avek pwogram NY Works, New York ap fé envestisman ki nesese ak enpotan
nan enfrastrikti eta nou an. Ranplasman de (2) pon sa yo nan Konte Westchester pral bay yon koulwa ki
pi efikas ak pwoteje pou plis pase 100.000 machin k ap travese li chak jou, pandan | ap kreye anpil
santén djob pou rejyon an.”

Manm Komisyon Depatman Transpo Eta New York (NYSDOT), Joan McDonald, di konsa, “Pwogram NY
Works Gouvené Cuomo vanse avek re-konstwiksyon pon ak otowout nou, epi | ap fé moun retounen nan
travay. Pwojé plizye milyon dola sa a ap bay chofé yo ak kominote Elmsford yon pi bon pe pon ki pi solid
ak modén.”

De (2) nouvo pon yo ap gen yon sél trave, plizye madriye avek platfom an beton, yo chak mezire apén
plis pase 180 pye nan longé. Travay estrikti a ap gen ladan retire/ranplase asye, enstalasyon palye, asye
ranfosman, plasman platfom beton, ak parapé pon. Travay apwoch otowout ap gen ladan pavman
asfalt, makaj pavman, ak ray. Travay fondasyon an ap gen ladan sistem klouraj sol, sistem estabilizasyon
te a sou fom mekanik, ak bite an beton.

Y ap konseve laje wout ak twotwa ki la deja sou Wout 119 la, pandan y ap enstale nouvo sifas pavman ak
twotwa yo. Lot pwojé amelyorasyon sou Wout 119 la gen ladan enstalasyon ban nan lari, gwo poubel,
nouvo arebo twotwa ak plantasyon pye erab, pye chén ak pye pen pou fé peyizaj la be, ak plantasyon
pye ivre ki rezistan.

Manm Kongre Nita Lowey di konsa, “Mwen bat bravo pou kalite dirijan Gouvene a nan pwogram NY
Works pou reyalize pwojé enpotan sa a. Envestisman nan modénizasyon ak reparasyon wout, pon ak
enfrastrikti lokal nou yo se youn nan pi bon fason pou kreye anpil djob pandan | ap amelyore kominote
nou an. Kolaborasyon sa a ant gouvénman federal la ak Eta New York ap kreye apepré 300 djob pou
Lower Hudson Valley, epitou | ap bay sitwayen ak pasaje Vilaj EImsford yon travese san pwoblem ak
pwoteje k ap fe vwayaj vin gen plis sekirite ak pi efikas.”

Senate Andrea Stewart-Cousins di konsa, “Pwojé ranplasman sa a non selman nesese, men tou | ap
kreye 300 djob nan Konte Westchester, | ap ede pote enfrastrikti aje nou an nan 21yem syek, epitou | ap
sipote efo lansman Main Street ki deja ap fet nan Elmsford. Envestisman entélijan tankou sa a se
envestisman ki enpotan pou redrésman ekonomi dirab alontem.”

NYSDOT pwograme travay konstwiksyon an pou diminye deranjman sikilasyon machin yo nét, epitou
pou fasilite finisman pwojé a san pwoblem. Yo prevwa travay pandan lannwit yo pou enstalasyon asye
ak demolisyon fondasyon an, epi pandan wikenn akoz yon kalandriye konstwiksyon ki kout anpil.
Menmisi liy ak limit vites yo ap redui nan zon konstwiksyon an, pon yo ap toujou louvri pou sikilasyon
machin yo.

Pou jwenn bon jan enfomasyon, rele 511 oswa ale sou Entenet nan sitweb www.511NY.org. 511NY se

sous enfomasyon ofisyél sou sikilasyon machin ak vwayaj. Sitweb ak aplikasyon mobil 511NY bay
enfomasyon gratis, 24 édtan pa jou/7 jou pa semen, sou sikilasyon machin ak transpo nan tan reyél pou
tout Eta New York. Li ofri tou yon planifikaté vwayaj nan transpo, afichaj kamera ak avetisman ak
previzyon metewolojik. Nouvo fonksyon ki disponib nan sitwéb la gen ladan |0t fonksyon aplikasyon
aparey mobil, tan pou kwazman sou pon ak fwontyée, nouvo notifikasyon nan paj-dakey la, ak yon
entéfas ki pi fasil pou navige.

Antreprene pwoje sa a se Ecco lll Enterprises ki nan Konte Westchester.

